
KƏND TƏSƏRRÜFATI 
sahəsi üzrə istehsal göstəriciləri 

 2022-ci ilin yanvar-mart ayları ərzində kənd təsərrüfatı məhsullarının ümumi 

istehsal həcmi ötən ilin müvafiq dövrü ilə müqayisədə 3.4 faiz artıb (Şəkil 1). 
  

Şəkil 1. Kənd təsərrüfatı məhsullarının fiziki həcm indeksi 
(müqayisəli qiymətlərlə, əvvəlki ilə nəzərən, %) 

Mənbə: Dövlət Statistika Komitəsi 
 

 Kənd təsərrüfatı məhsullarının ümumi istehsal həcminin dəyəri faktiki 
qiymətlərlə 1153.1 milyon manat təşkil edib ki, bunun da 94.1 faizi (1085.3 milyon 
manat) heyvandarlıq sahəsinin, 5.9 faizi (67.8 milyon manat) bitkiçilik sahəsinin payına 

düşüb. 
 

 2022-ci ilin yanvar-mart ayında kənd təsərrüfatı, meşə və balıqçılıq sahəsində 
yaradılan əlavə dəyərin ÜDM-də payı 2.2 faiz təşkil edib (Şəkil 2). 

Şəkil 2. Kənd təsərrüfatı, meşə və balıqçılıq sahəsinin ÜDM-də payı, % 

Mənbə: Dövlət Statistika Komitəsi 

 2022-ci ilin yanvar-mart aylarında bütün kənd təsərrüfatı məhsullarının istehsal 

həcmi artıb (Cədvəl 1). 
 
Cədvəl 1. Kənd təsərrüfatı məhsullarının istehsalı 

Malın adı Ölçü Yanvar-mart 
2022 

Yanvar-mart 
2021 

Ötən ilin müvafiq 

dövrünə nisbəti, %- lə 

Ət (diri çəkidə) min ton 134.3 130.4 103.0 
Süd min ton 493.3 484.0 101.9 
Yumurta mln. ədəd 476.6 463.7 102.8 
Tərəvəz min ton 94.0 80.4 116.9 

Mənbə: Dövlət Statistika Komitəsi 
 

 2022-ci ilin yanvar-mart aylarında 114.1 min hektar sahədə yazlıq bitkilər 
əkilmişdir (Cədvəl 2). 

 
Cədvəl 2. 2022-ci ilin məhsulu üçün yazlıq bitkilərin əkini, hektar 

Əkinlər Yanvar-mart 
2022 

Yanvar-mart 
2021 

Ötən ilin müvafiq 

dövrünə nisbəti, 

%-lə 
Yaz əkininin əvvəlindən əkilmişdir 114,116.8 117,431.5 97.2 

o cümlədən:    

Dənlilər və dənli paxlalı bitkilər                    

(qarğıdalısız) - cəmi 14,919.5 13,511.3 110.4 

onlardan:    
buğda 4,114.8 1,291.7 318.6 
vələmir 4,539.4 5,754.6 78.9 

Qarğıdalı - cəmi 2,157.2 3,158.6 68.3 
o cümlədən dən üçün 2,157.2 2,929.6 73.6 

Keçən ilin payızlıq əkinini də daxil etməklə 

cari ilin kölgəliksiz çoxillik otlar əkini - cəmi 36,106.0 40,820.2 88.5 

Dən üçün günəbaxan 736.0 1,006.7 73.1 
Kartof 29,064.8 29,198.3 99.5 
Tərəvəz - cəmi                                                   
(toxumluqlarsız və anacsız) 24,611.5 24,676.4 99.7 

Ərzaq üçün bostan bitkiləri 4,356.0 4,100.5 106.2 
Şəkər çuğunduru (emal üçün) 1,650.4 529.8 311.5 
Birillik otlar 514.9 415.2 124.0 
Sair yazlıq bitkilərin əkini 0.5 14.5 3.4 

Mənbə: Dövlət Statistika Komitəsi 

KƏND TƏSƏRRÜFATI 
məhsulları bazarı 

 2022-ci ilin yanvar-mart aylarında 210.7 milyon ABŞ dolları həcmində kənd 
təsərrüfatı məhsulu ixrac olunub. Kənd təsərrüfatı məhsulları ixracının həcmi ötən ilin 
müvafiq dövrünə nəzərən dəyər ifadəsində 24.1 faiz artıb (Şəkil 3). 

 

Şəkil 3. Kənd təsərrüfatı məhsullarının ixracı, milyon ABŞ dolları 

Mənbə: Dövlət Gömrük Komitəsi 
 
 Müqayisə olunan dövr üzrə əsas kənd təsərrüfatı məhsullarının ixrac 

göstəriciləri Cədvəl 3-də verilib. 

 
Cədvəl 3. Kənd təsərrüfatı məhsullarının ixracı 

Məhsulun 
adı 

Yanvar-mart 
2022 

Yanvar-mart 
2021 

Ötən ilin müvafiq 

dövrünə nisbəti, %-lə 
miqdarı 

(min ton) 
məbləği 

(mln. dollar) 
miqdarı 

(min ton) 
məbləği 

(mln. dollar) 
miqdara 

görə 
məbləğə 

görə 
Tərəvəz 37.2 43.6 26.2 26.8 142.0 162.7 

ondan:  
kartof 1.3 0.6 2.3 0.9 54.9 66.9 
pomidor 31.8 38.8 19.5 21.2 162.9 182.8 

Meyvə 59.6 80.5 63.5 70.0 93.9 115.1 
Arpa 17.4 3.6 - - 100.0 100.0 
Tütün xammalı 1.5 5.2 0.4 1.0 3.4 d. 5.2 d. 
Pambıq mahlıcı 32.1 72.2 46.1 68.6 69.6 105.3 
Gön-dəri 1.4 3.5 1.3 3.0 104.6 118.6 
Heyvandarlıq 

məhsulları* x 2.0 x 0.6 x 3.5 d. 

Cəmi x 210.7 x 169.9 x 124.1 

Mənbə: Dövlət Gömrük Komitəsi 
*Heyvandarlıq məhsullarına ət, süd və qaymaq, yun, təbii bal, xam ipək və diri heyvanların dəyəri daxildir. 

210.7

169.9

2022 yanvar-mart 2021 yanvar-mart

 Cari ilin mart ayında üzümün, naringinin (yerli, iri), kələmin, pomidorun və 
soğanın (“Ağdam, sarı”) topdansatış qiyməti əvvəlki aya nisbətən artıb, digər 
məhsulların qiyməti isə aşağı olub və ya sabit qalıb (Cədvəl 4). 

 

Cədvəl 4. Mart ayında kənd təsərrüfatı məhsullarının topdansatış qiymətinin 
əvvəlki aya nisbətən dəyişməsi (manatla) 

Adı Fevral 
2022 

Mart 
2022 Fərq Adı Fevral 

2022 
Mart 
2022 Fərq 

Meyvə 

Alma 

Palmet 

Armud 

Daş armud 
1.10 1.10 0.0% 1.30 1.30 0.0% 

Qolden delişes Krasavitsa 
0.90 0.90 0.0% 2.25 2.25 0.0% 

Fuji Konfrans 
1.10 1.10 0.0% 2.25 2.25 0.0% 

Üzüm 

Kardinal 

Naringi 

yerli (iri) 
0.95 2.75 2.9 d. 1.90 2.00 5.3% 

Mahmudu yerli (xırda) 
0.75 1.25 66.7% 1.65 1.65 0.0% 

Nar Kürdəmir Limon Lənkəran 
1.65 1.65 0.0% 0.13 0.13 0.0% 

Heyva yerli 
Şabalıd yerli 

1.40 1.40 0.0% 7.50 6.00 -20.0% 

Qoz yerli 
Fındıq quru 

4.00 4.00 0.0% 4.75 4.10 -13.7% 
Tərəvəz 

Kartof Cəlilabad 

Soğan 

Ağdam, sarı 
0.65 0.65 0.0% 0.48 0.70 45.8% 

Gül 
kələm 

yerli Qırmızı 
0.90 0.90 0.0% 0.70 0.70 0.0% 

Kələm 

Bərdə Yerkökü yerli 
0.80 0.90 12.5% 0.60 0.60 0.0% 

Gədəbəy Xiyar  İran/Melit 
0.80 0.90 12.5% 2.50 1.30 -48.0% 

Pomidor 

Çəhrayı 
Sarımsaq yerli 

2.00 2.25 12.5% 4.00 4.00 0.0% 
Bakı 

Çuğundur yerli 
1.90 2.25 18.4% 0.40 0.40 0.0% 

Salxım Noxud yerli 
1.90 2.25 18.4% 1.45 1.45 0.0% 

Balqabaq yerli Turp yerli 
1.00 1.00 0.0% 0.55 0.55 0.0% 

Mənbə: Kənd Təsərrüfatı Nazirliyi (www.aqrarbazar.az) 

http://www.aqrarbazar.az/

 Cari ilin mart ayında almanın (“Palmet”), heyvanın, üzümün, armudun 
(“Meşəgözəli”), kartofun, soğanın (“Ağdam, sarı”), pomidorun, balqabağın və kələmin 
qiyməti keçən ilin müvafiq dövrünə nisbətən yüksək olub, digər kənd təsərrüfatı 

məhsullarının qiyməti isə aşağı olub və ya sabit qalıb (Cədvəl 5). 
 

Cədvəl 5. Kənd təsərrüfatı məhsullarının 2022-ci ilin mart ayındakı 

topdansatış qiymətinin ötən ilin müvafiq ayına nisbətən dəyişməsi (manatla) 

Adı Mart 
2021 

Mart 
2022 Fərq Adı Mart 

2021 
Mart 
2022 Fərq 

Meyvə 

Alma 

Qolden delişes 

Armud 

Meşəgözəli 
0.90 0.90 0.0% 2.20 2.25 2.3% 

Palmet Konfrans 
0.70 1.10 57.1% 2.55 2.25 -11.8% 

Fuji Krasavitsa 
1.10 1.10 0.0% 2.40 2.25 -6.3% 

Heyva yerli 

Portağal 

Türkiyə 
1.10 1.40 27.3% 2.00 1.60 -20.0% 

Limon Lənkəran İran 
0.16 0.13 -18.8% 1.50 1.30 -13.3% 

Üzüm Kardinal Qoz yerli 
2.00 2.75 37.5% 4.75 4.00 -15.8% 

Naringi yerli 
Fındıq quru 

2.35 2.00 -14.9% 6.50 4.10 -36.9% 
Tərəvəz 

Kartof 

Cəlilabad 

Soğan 

Ağdam, sarı 
0.49 0.65 32.7% 0.60 0.70 16.7% 

Qırmızı Qırmızı 
0.63 0.65 3.2% 1.10 0.70 -36.4% 

Pomidor 

Zirə 

Yerkökü 

yerli (iri) 
2.05 2.25 9.8% 0.95 0.60 -36.8% 

Salxım yerli (xırda) 
2.05 2.25 9.8% 0.50 0.38 -24.0% 

Çəhrayı 
Çuğundur yerli 

1.90 2.25 18.4% 0.80 0.40 2 d. 

Xiyar  Melit 
Sarımsaq yerli 

1.50 1.30 -13.3% 4.25 4.00 -5.9% 

Balqabaq yerli Noxud yerli 
0.50 1.00 2 d. 1.70 1.45 -14.7% 

Kələm 

Bərdə 
Gül kələm yerli 

0.45 0.90 2 d. 1.60 0.90 -43.8% 
Qusar Turp yerli 

0.28 0.90 3.2 d. 0.80 0.55 -31.3% 
Mənbə: Kənd Təsərrüfatı Nazirliyi (www.aqrarbazar.az) 

http://www.aqrarbazar.az/

KƏND TƏSƏRRÜFATI 
sahəsinə dövlət dəstəyi 

 2022-ci ilin yanvar-mart ayları ərzində Aqrar Kredit və İnkişaf Agentliyi 
tərəfindən 1459 kənd təsərrüfatı texnikasının satışı maliyyələşdirilib (Cədvəl 6). 

 
Cədvəl 6. Lizinqə verilmiş kənd təsərrüfatı texnikası (ədəd) 

Texnikanın adı Cəmi 
(2005 – 31.03.2022) 

2022-ci ilin yanvar-mart 
ayları ərzində lizinqə verilib 

Cəmi 54176 1459 

Taxılyığan kombayn 1114 9 
Pambıqyığan kombayn 222 0 
Traktor 13439 304 
Digər texnikalar 39401 1146 

Mənbə: Kənd Təsərrüfatı Nazirliyi 
 

 2022-ci ilin yanvar-mart ayları ərzində Aqrar Kredit və İnkişaf Agentliyi 

tərəfindən aqrar sektorda fəaliyyət göstərən 631 fiziki və hüquqi şəxsə 11.6 milyon 
manat məbləğində güzəştli kredit verilib. Bunun 9.4 milyon manatı texnika və avadanlıq 

təyinatlı kreditlər, 2.2 milyon manatı mikrokreditlərdir. 

 2022-ci ilin yanvar-mart ayları ərzində Aqrar Kredit və İnkişaf Agentliyi 

tərəfindən 67 sahibkarlıq subyektinə 1000 baş damazlıq heyvan alışına 2.7 milyon 

manat məbləğində güzəşt vəsaiti ayrılıb. 

XƏBƏRLƏR 
 

 
NAZİR İNAM KƏRİMOV ŞƏKİDƏ VƏTƏNDAŞLARI 

QƏBUL EDİB 
 

Azərbaycan Respublikasının Prezidenti İlham Əliyevin tapşırıq və tövsiyələrinə 
əsasən, mərkəzi icra hakimiyyəti orqanlarının rəhbərləri bölgələrdə vətəndaşların 

qəbulunu keçirir, onların müxtəlif məsələlərlə bağlı müraciətlərinin, ərizə və 
şikayətlərinin müsbət həll olunması üçün tədbirlər görürlər. 

Tərtib edilən qəbul cədvəlinə müvafiq olaraq kənd təsərrüfatı naziri İnam Kərimov 
martın 11-də Şəki Dövlət Aqrar İnkişaf Mərkəzinin inzibati binasında Şəki, Qax və digər 
rayonlardan olan vətəndaşları qəbul edib, onların müraciətlərini dinləyib, ərizə və 
şikayətlərinə baxıb. 

Qəbuldan öncə nazir İnam Kərimov və Şəki Rayon İcra Hakimiyyətinin başçısı Elxan 

Usubov ümummilli lider Heydər Əliyevin şəhərin mərkəzində ucaldılmış abidəsini ziyarət 
edib, önünə tər çiçəklər qoyaraq xatirəsini ehtiramla yad ediblər. 

Daha sonra nazir İnam Kərimov Şəki Dövlət Aqrar İnkişaf Mərkəzinin inzibati 
binasında yaradılan şəraitlə tanış olub, fermerlərə informasiya-məsləhət xidmətinin 
göstərilməsində iştirak edən aqrar inkişaf könüllülərinin bir qrupu ilə görüşüb. 

Nazirliyin idarə və tabeli qurumlarının rəhbərlərinin iştirakı ilə keçirilən qəbulda 55 

nəfərin müraciətinə baxılıb. Qəbula gələn vətəndaşların müraciəti əsasən subsidiyaların 

ödənişi, fermerlərə güzəştli şərtlərlə kreditlərin verilməsi, kənd təsərrüfatı texnikası və 
təsərrüfat suyu ilə təminat, ixtisasa uyğun işlə təminedilmə və digər məsələlərlə bağlı olub. 

Nazir hər bir 
vətəndaşın müraciətini 
diqqətlə dinləyib, 
qaldırılan məsələlərin 
hərtərəfli öyrənilməsi və 

qanunvericiliyin 
tələblərinə uyğun qısa 

müddətdə həll edilməsi 
üçün müvafiq tapşırıqlar 

verib. 
Vətəndaşların 

müraciətlərinin bir qismi 
yerindəcə həllini tapıb, 

qaldırılan bəzi məsələlər 
isə araşdırılması üçün nəzarətə götürülüb. Nazirliyin fəaliyyət dairəsinə aid olmayan 
müraciətlər müvafiq qurumlara çatdırılmaq üçün qeydiyyata alınıb. 

Nazir vətəndaşlarla görüş zamanı dövlət başçısının kənd təsərrüfatının inkişafı ilə bağlı 

imzaladığı sərəncamların kənd təsərrüfatı istehsalçılarının rifah halının yaxşılaşdırılmasına və 
ölkəmizdə bu sahənin inkişafına təkan verəcəyini vurğulayıb. 

Qəbula gələn vətəndaşlar 

göstərilən diqqət və qayğıya 

görə Prezident İlham Əliyevə 
minnətdarlıqlarını bildiriblər. 

Nazir İnam Kərimov, 
həmçinin Aqrar Xidmətlər 
Agentliyinin Şəki Dövlət 
Aqrar İnkişaf Mərkəzinin 
binasında mexanizatorlar üçün 

təşkil etdiyi Səyyar Xidmətin 
işi ilə maraqlanıb, 

mexanizatorların 

müraciətlərini dinləyib, lazımi 

tövsiyələrini verib. 
Qeyd edək ki, Səyyar Xidmət Qrupu traktor və digər mexaniki nəqliyyat vasitələrini 

idarə etmək üçün mexanizatorların etibarlılıq müddəti bitmiş sürücülük vəsiqələrini yeniləri 
ilə əvəz edib. 

“BARAMA-2022: QARŞIDA DURAN VƏZİFƏLƏR” 
MÖVZUSUNDA RESPUBLİKA MÜŞAVİRƏSİ KEÇİRİLİB 

 
Qax rayonunda “Barama-2022: Qarşıda duran vəzifələr” mövzusunda Respublika 

Müşavirəsi keçirilib. Martın 11-də Heydər Əliyev Mərkəzində keçirilən müşavirədə 
Kənd Təsərrüfatı Nazirliyi Aparatının nümayəndələri, müxtəlif rayonların icra 

hakimiyyəti strukturlarının məsul şəxsləri, “Azərbaycan Sənaye Korporasiyası” ASC-
nin nümayəndələri, nazirliyin tabeli qurumlarının və Dövlət Aqrar İnkişaf 

Mərkəzlərinin rəhbərləri, elmi-tədqiqat institutlarının nümayəndələri, barama istehsalı 

ilə məşğul olan 50-yə yaxın kümçü iştirak edib. 

Müşavirəni giriş sözü ilə açan Qax Rayon İcra Hakimiyyətinin başçısı Musa Şəkiliyev 
bildirib ki, Vətən müharibəsində tarixi qələbə qazanan Azərbaycanda qısa müddətdə 
iqtisadiyyatın daha da inkişafı məqsədilə böyük investisiya layihələri hazırlanıb və uğurla 

həyata keçirilməkdədir. Ölkə iqtisadiyyatının əsas sahələrindən olan aqrar sektorun inkişafına 

dövlət dəstəyi və bununla bağlı ardıcıl tədbirlərin icrası nəticəsində kənd təsərrüfatının 

müxtəlif sahələrində məhsul istehsalı artmaqdadır: “Dövlətin diqqət və qayğısının nəticəsində 
bu sahədə məhsuldarlığın yüksəlməsi ölkə iqtisadiyyatına töhfə verməklə yanaşı, 

təsərrüfatların gəlirlərinin çoxalmasına, fermerlərin maddi rifah halının yaxşılaşmasına 

gətirib çıxarıb”. 
Kənd təsərrüfatı naziri İnam Kərimov müşavirədə çıxış edərək qeyd edib ki, Azərbaycan 

Respublikasının Prezidenti cənab İlham Əliyev tərəfindən aqrar sahənin inkişafı prioritet 

istiqamət kimi elan edilib: “Azərbaycanda baramaçılığın və ipəkçiliyin zəngin tarixi ənənələri  

və böyük potensialı var. Bu sahənin inkişaf etdirilməsi qarşımızda duran əsas vəzifələrdən 
biridir. Əsas məqsədimiz bu ənənəni bərpa etmək və bu sahədə məhsuldarlığı daha da 

artırmaqdır. Ölkəmizdə barama istehsalı ilə məşğul olan kümçülərə çoxşaxəli dövlət dəstəyi 
tədbirləri həyata keçirilir. Cənab Prezidentin imzaladığı Fərmana əsasən, bu ildən tədarük 
məntəqələrinə təhvil verilən yaş baramanın hər kiloqramına görə subsidiyanın məbləği 1 

manat artırılaraq 6 manata çatdırılıb. Bundan başqa, Kənd Təsərrüfatı Nazirliyinin müraciəti 
əsasında “Azəripək” MMC təhvil alınan baramanın qiymətini 4 manatdan 5 manata qaldırıb. 

Bununla da cari mövsümdə kümçülər tədarük etdikləri yaş baramanın hər kiloqramına görə 9 
deyil, 11 manat vəsait alacaqlar”. 

Nazir bu il barama 
mövsümünə hazırlıq və 
qarşıda duran vəzifələr, 
baramaçılığın inkişafı, 

hədəflər və perspektivlər, 
eləcə də kənd 
təsərrüfatının inkişafı 

istiqamətində görülən 
işlər, qarşıda duran 

vəzifələr barədə fermerləri 
məlumatlandırıb. 

Daha sonra 
müşavirədə Kənd Təsərrüfatı Nazirliyi Aparatının, aidiyyəti strukturların rəhbərləri, Barama 
Şurasının üzvləri, müxtəlif rayonlardan olan kümçülər ölkədə baramaçılığın inkişafı ilə bağlı 

fikirlərini bölüşüblər. Müşavirədə tut tingləri ilə təminat, hibrid ipəkqurdu toxumçuluğunun 
inkişaf istiqamətləri, inkubasiyanın təşkili, modul kümxanaların yaradılması məsələləri 
ətrafında fikir mübadiləsi 
aparılıb, kümçüləri 
maraqlandıran suallar 

cavablandırılıb, irəli sürülən 
təkliflər qeydə alınıb. 

Müzakirələrin sonunda bu 
formatda görüşlərin davam 
etdiriləcəyi, qaldırılan 

məsələlərin həlli istiqamətində 
görülən işlər barədə fermerlərin 
məlumatlandırılacağı bildirilib. 

Müşavirədə ötən mövsüm 
baramaçılıqda yüksək 
məhsuldarlıq əldə edən kümçülərə Fəxri Fərman və Dövlət Aqrar İnkişaf Mərkəzlərinə 
təşəkkürnamələr təqdim edilib. 



     

 
13 

 

Mart 2022 

 
 

AQRAR İNNOVASİYA PLATFORMASININ 
TƏQDİMAT MƏRASİMİ KEÇİRİLİB 

 
Azərbaycanda istixana sistemlərində innovativ işıqlandırma texnologiyalarının 

tətbiqinə start verilib. Martın 15-də Kənd Təsərrüfat Nazirliyi tabeliyində Aqrar 
İnnovasiya Mərkəzi, Azərbaycan Meyvə və Tərəvəz İstehsalçıları və İxracatçıları 

Assosiasiyası, “Signify” və “Grow Group”  şirkətləri arasında innovativ işıqlandırma 

texnologiyalarının istixanalarda tətbiqinə dair müqavilənin imzalanma mərasimi 
keçirilib. 

Mərasimdə çıxış edən kənd təsərrüfatı naziri İnam Kərimov bildirib ki, dövlətin həyata 
keçirdiyi ardıcıl siyasət nəticəsində aqrar sahənin dayanıqlı inkişafı davam edir. Aqrar 

ixracatda tərəvəz məhsullarının xüsusi çəkisi var və kənd təsərrüfatı məhsullarının rəqabət 
qabiliyyətinin yüksəldilməsi aqrar sahədə innovasiyaların tətbiqini vacib edir: “Azərbaycanın 

kənd təsərrüfatı məhsullarının ixracatında tərəvəz məhsullarının xüsusi yeri var. İxrac olunan 

pomidorun və digər tərəvəz məhsullarının çox böyük hissəsi istixana şəraitində yetişdirilən 
məhsullardır. Tərəvəz ixracı üzrə ixtisaslaşmış Azərbaycanda fəaliyyət göstərən istixanalar 
da texnoloji nöqteyi-nəzərdən digər ölkələrdəki istixanalarla rəqabətə hazır olmalıdır. Həm 
ərzaq istehsalını artırmaq, həm xarici bazarlarda rəqabətə davam gətirmək baxımından 

ölkəmizdə müasir texnologiyalara əsaslanan istixanaların qurulması vacibdir. Hazırda müasir 

tərəvəz istixanalarında ən geniş yayılmış texnologiyalardan biri LED işıqlandırma sistemidir. 

Bu texnologiyanın tətbiqi nəticəsində hər hektardan 150-200 ton əlavə pomidor və digər 
tərəvəz məhsulları götürülür. Eyni zamanda yüksək keyfiyyətli tərəvəzi il boyu istehsal edə 
biləcəyik ki, bu, təkcə tərəvəz istehsalını deyil, ölkəyə daxil olan valyutanın həcmini də 
artıracaq”.  

Tədbirdə “Signify” şirkətinin Mərkəzi və Şərqi Avropa regionu üzrə kommersiya 

direktoru Uim Striqs innovativ işıqlandırma vasitələrinin tətbiqinin müasir istixana 
tərəvəzçiliyində məhsuldarlığa müsbət təsir göstərməsi ilə bağlı təqdimatla çıxış edib. U. 

Striqs qeyd edib ki, innovativ işıqlandırma vasitələrinin tətbiqi istixanalarda yetişdirilən 
məhsulların kəmiyyət və keyfiyyət göstəricilərini yüksəldir. 

Mərasimdə çıxış edən digər natiqlər bildiriblər ki, müasir işıqlandırma sistemləri ilə 
təchiz olunan istixanalarda məhsul istehsalının artımı tərəvəz məhsullarının, xüsusilə də 
pomidor ixracının artmasına müsbət təsir göstərəcək. 

Daha sonra innovativ işıqlandırma texnologiyalarının istixanalarda tətbiqi ilə bağlı 

müqavilə imzalanıb. İlkin mərhələdə bu texnologiyaların “Buta Group” və “Grow Group” 

şirkətlərinə məxsus istixanalarda tətbiqi ilə bağlı elektrik enerjisi təminatında dövlət 
tərəfindən müvafiq dəstək və güzəştlər göstəriləcək. Bu pilot layihənin gələcəkdə əhatə 
dairəsinin genişlənməsi məhsul artımı göstəricilərindən asılı olacaq. 

Tədbir çərçivəsində Aqrar İnnovasiya Platformasının təqdimatı da keçirilib. Təqdimat 
mərasimində rəqəmsallaşma və innovasiya ilə bağlı layihələrin hər zaman prioritet hesab 
edildiyi, məhz bu səbəbdən sözügedən platformanın ərsəyə gəlməsində yaxından iştirak 

edildiyi vurğulanıb. 
Aqrar İnnovasiya Platforması innovativ layihələrin qəbulu, emalı və icra mərhələlərinin 

izlənməsi üçün nəzərdə tutulan, asan interfeysə malik platformadır. Bu platforma kənd 
təsərrüfatı məhsulu istehsalçılarını, şirkətləri, yerli və beynəlxalq təşkilatları bir araya 

gətirəcək. 
Aqrar İnnovasiya Mərkəzinin təşəbbüsü ilə yaradılan bu platformanın məqsədi 

fermerlərin ideya və təşəbbüslərinin dəstəklənməsi və aqrar sahənin innovativ əsaslarla 
inkişafını təmin etməkdən ibarətdir. Platforma vasitəsilə aqrar sahədə innovativ layihələrini 
təqdim edən fiziki və hüquqi şəxslər dövlət və özəl sektor tərəfindən dəstəklənərək 
layihələrini reallaşdıra biləcəklər. 

“Kənd təsərrüfatı” 

 Aylıq İnformasiya Bülleteni  

Kənd Təsərrüfatı Nazirliyinin tabeliyində 

Aqrar Tədqiqatlar Mərkəzi 

 tərəfindən hazırlanıb  

